
NOTA INFORMATIVA SOBRE PROCESOS SELECTIVOS DE DIFÍCIL 
COBERTURA

A Lei 2/2022, do 6 de outubro, de medidas extraordinarias dirixidas a impulsar a 
provisión de postos de difícil  cobertura de determinado persoal estatutario con 
título de especialista en ciencias da saúde do Servizo Galego de Saúde (Diario Oficial 
de  Galicia núm.  196,  do  14  de  outubro),  establece  una  serie  de  medidas 
extraordinarias e temporais, en materia de emprego público, dirixidas a garantir a 
adecuada  atención  sanitaria  de  toda  a  poboación  galega  impulsando  a 
incorporación  urxente,  estable  e  permanente  de  persoal  aos  postos  postos  de 
difícil cobertura.

Infórmase das seguintes características e consecuencias, derivadas da participación 
nestes procesos selectivos para a cobertura de postos de difícil cobertura:

I. INCORPORACIÓN EFECTIVA AO SERVIZO ACTIVO

A  efectos  de  alcanzar  os  obxectivos  procurados  pola  citada  Lei,  o  persoal 
seleccionado deberá incorporarse no prazo dun mes, a contar desde o día seguinte 
ao de publicación no Diario Oficial de Galicia da resolución pola que se abre o prazo 
posesorio,  de  modo  efectivo  e  permanente  ao  servizo  activo,  no  destino 
adxudicado, a efectos de adquirir a condición de persoal estatutario fixo.

A  falta  de  incorporación  ao servizo  activo,  no  prazo referido e  nas  condicións 
esixidas,  cando  sexa  imputable  ao/á  interesado/a  e  non  responda  a  causas 
xustificadas,  producirá o decaemento do deu dereito a  obter  a condición de 
persoal estatutario fixo como consecuencia do concreto proceso selectivo. Non 
entanto, en supostos de forza maior, e por instancia do/a interesado/a, a Dirección 
Xeral de Recursos Humanos do Servizo Galego de Saúde poderá prorrogar o prazo 
de toma de posesión. 

As persoas aspirantes que resulten nomeados e perfeccionen o seu nomeamento 
coa  ineludible  incorporación  ao  servizo  activo,  serán  excluídos  de  calquera 
proceso no que, simultaneamente, estean participando. 

Derivada do anterior, denegaranse as solicitudes de calquera tipo de excedencia 
voluntaria  por  parte  das  persoas  aspirantes  nomeadas,  en  canto  esíxese  unha 
incorporación ao servizo activo efectiva.

II. PERMANENCIA NO SERVIZO ACTIVO NA CATEGORÍA DE NOMEAMENTO

Tras adquirir a condición de persoal estatutario fixo, o persoal seleccionado non 
poderá participar nos concurso de traslados da súa categoría e/ou especialidade, 
nos sistemas de promoción interna ou de provisión de prazas doutra categoría e/ou 
especialidade, en tanto  non se acredite a permanencia durante un prazo de 3 
anos na situación de servizo activo, a xornada completa no centro elixido e 
adxudicado como destino no proceso selectivo.

Asemade,  neste  proceso  selectivo,  a  prestación  de  servizos,  realizarase  no 
réxime de xornada previsto para o persoal  médico de urxencias 
hospitalarias, e sen que resulte de aplicación calquera réxime de 
exención de gardas por razóns da idade durante os tres primeiros 
anos de prestación efectiva de servizos  .   

